
ಓಂಕಾರಪಂಕಜಮಧುವ್ರತ ವೇದಶೀರ್ಷ-
ಕಂಜಾತಬಾಲದಿನನಾಥ ಕೃಪಾಸಮುದ್ರ .
ವೃಂದಾರಕೇಂದ್ರಪದತೌಚ್ಛ್ಯಮನಃಪ್ರದಾಯಿನ್
ಶ್ರೀಶಂಕರಾರ್ಯ ಮಮ ದೇಹಿ ಪದಾವಲಂಬಂ .. 1..

ನತ್ವಾ ಪದಾಂಬುಜನಿಯುಗ್ಮಮಹೋಯದೀಯಂ
ವಾಚಸ್ಪತಿತ್ವಮಧಿಗಚ್ಛತಿ ಜನ್ಮಮೂಕಃ .
ಸ ತ್ವಂ ಕೃಪಾರ್ಣವ ಸರೋರುಹಪತ್ರನೇತ್ರ
ಶ್ರೀಶಂಕರಾರ್ಯ ಮಮ ದೇಹಿ ಪದಾವಲಂಬಂ .. 2..

ಮತ್ತೋ ಮನಃಪ್ರಭವ ಏಷ ಪುರಾ ಯದೀಯ-

ನೇತ್ರಾಗ್ನಿನಾಪ ತರಸಾ ಭಸಿತಸ್ವಭಾವಂ .

ಸ ತ್ವಂ ವಿರಕ್ತಿಮಚಲಾಂ ಪ್ರವಿತೀರ್ಯ ಮಹ್ಯಂ
ಶ್ರೀಶಂಕರಾರ್ಯ ಮಮ ದೇಹಿ ಪದಾವಲಂಬಂ .. 3..

ಶಂಕಾನಿವಾರಣಪಟೋ ಪ್ರಣತವ್ರಜಸ್ಯ
ಯಂ ಕಾಲಕಾಲ ಇತಿ ಕುಂಭಭವೋ ಜಗಾದ .

ಸ ತ್ವಂ ವಿತೀರ್ಯ ಪರಮಾಯುರಭೀಷ್ಟಪೂಗಂ
ಶ್ರೀಶಂಕರಾರ್ಯ ಮಮ ದೇಹಿ ಪದಾವಲಂಬಂ .. 4..

ಕನ್ಯೇವ ರೂಪಗುಣಶಾಲಿನಮಾದರೇಣ
ಮರ್ತ್ಯಂ ಪ್ರಮೋದಭರತಃ ಸ್ವಯಮೇವ ಮುಕ್ತಿಃ .
ಯದ್ವಾಕ್ಸುಧಾಪ್ರಣಯಿನಂ ವೃಣುತೇ ಹಿ ಸ ತ್ವಂ
ಶ್ರೀಶಂಕರಾರ್ಯ ಮಮ ದೇಹಿ ಪದಾವಲಂಬಂ .. 5..

ರಾಜಾಧಿರಾಜಪದವೀಂ ತರಸಾ ಪ್ರಯಾತಿ
ಯತ್ಪಾದಪಂಕಜಯುಗಂ ಸಕೃದೇವ ನತ್ವಾ .
ದೀನಾಗ್ರಯಾಯ್ಯಪಿ ವಿನಾ ಕಮಪಿ ಪ್ರಯತ್ನಂ
ಶ್ರೀಶಂಕರಾರ್ಯ ಮಮ ದೇಹಿ ಪದಾವಲಂಬಂ .. 6..

ಯತ್ಯಗ್ರಯಾಯಿಜನತಾವನಬದ್ಧದೀಕ್ಷ
ತತ್ತ್ವಂ ಪ್ರಬೋಧ್ಯ ತರಸಾ ಬಹುಲೈಃ ಸ್ವಕೀಯೈಃ .

ಶ್ರೀಶಂಕರಾಚಾರ್ಯಪದಾವಲಂಬಸುವರ್ಣಮಾಲಾಸ್ತುತೀ

ಗ್ರಂಥೈಶ್ಚ ಪೂರ್ಣಕರುಣಾಭರಿತೈಃ ಕಟಾಕ್ಷೈಃ
ಶ್ರೀಶಂಕರಾರ್ಯ ಮಮ ದೇಹಿ ಪದಾವಲಂಬಂ .. 7..

ಸ್ತೋತ್ರಂ ತ್ವದಂಘ್ರಿಕಮಲಾಲಿತಮಾನಸೇನ
ಸೂಕ್ತಂ ಪಠೇದ್ಯ ಇಹ ಭಕ್ತಿಯುತಾಂತರಂಗಃ .
ಪಾತ್ರಂ ಭವೇತ್ಸ ಖಲು ಸರ್ವಸುಖಸ್ಯ ಸತ್ಯಂ
ನ ದ್ವಾಪರೋಽತ್ರ ವಿಷಯೇ ಮನಸಾಪಿ ಕಾರ್ಯಃ .. 8..
ಇತಿ ಶ್ರೀಸಚ್ಚಿದಾನಂದಶಿವಾಭಿನವನೃಸಿಂಹಭಾರತೀಮಹಾಸ್ವಾಮಿಭಿಃ ವಿರಚಿತಂ
ಶಂಕರಾಚಾರ್ಯಪದಾವಲಂಬಸುವರ್ಣಮಾಲಾಸ್ತುತಿಃ ಸಂಪೂರ್ಣಂ ..

